
BESTE LEDEN,

‘t baat algeliek zere h, ‘n joar is nog nie begonnen
en j’is a ware voorbie. De numero viere van ons boeksje
kun je ook were lezen,
We peinzen da ‘t juldre veel plezier doet en daarom doen
w’ook ons besten. Ma ja we zien ook a met zo vele leden
in Heyst Leeft, van die joare met meer of vufhonderd.
Julder bestuur zoe nie gaeren tegen stroom vaeren en ‘t
is daarom da we geern zoe willen vraegen omda je da roo
brieftje van de bank die der bie zit zoe willen betaelen
en verget ~ nie. je name en jen adres der op te zetten.
Je. meug ook altied je lidkaarte betaelen an één van ‘t
bes tier.
In ‘t joar 89 goan we d’er voor zorgen dat er binst de
Visweke ~n tentoonstellinge ghouden wordt in Ravelinge.
Van z’n eigen kommen d’er were vier boeksjes, ‘t festival
om te zingen is t’er ook were bie en dan nog ‘n avond.
Allez we rekenen op julder allemolle om Heyst Leeft nog
grotter te maken en we profiteren van d’okkazie om al de
commercanten te bedanken voer ulder reklame.
A ja, ook nog ‘n goe Kerstdag en ‘n glukkig jaar.

Namens het bestier,
de voorzitter F. De Backere.

IN DIT NUMMER :

Mensen maken de geschiedenis 2 — 7
He.jst en Knokke Lichtsteden 8 — 10
Optocht met fakkels op 14 augustus 11 — 13
Puur Cultuur met Jeannine Martony 14
Even terugblikken 15
Kort geknipt 16


